
Referat frå styremøte på Grand Hotel, Gjøvik, 20. mars kl. 10.00 – 15.00 
 
Deltakarar: Arnfinn Beito, Anne Kari Veikleenget, Bjørn Even Stenberg, Gro Arneng, Ola 
Hareland og Pål Kjorstad.  
 
Til orientering legg vi med presentasjon av 2 nye tillitsfolk i Oppland Sau og Geit: 

1. Ny styremedlem og geiterepresentant Gro Arneng, Øystre Slidre. Gift , 3 born, 
utdanna agronom, driv m/80 mjølkegeiter, aktiv setring, arbeidar fulltid på garden 
medan mannen er i full stilling utanom garden, lagar spekepølse av slakta geiter, 
leverer alle killingane til slakt. Direktevald geiterepresentant i representantskapet i 
NSG. 

2. Ny 1. vara til styret, Ola Hareland, Lesja. Gift, 3 vaksne born, driv mjølkeproduksjon 
med 150 tonn stor kvote, driv sauesamdrift på 170 vf i saman med 3 andre naboar. 
Leiar i Lesja Sau og Geit i mange år fram til 2016. 

 
Sak 13/2018: Referatsaker 

- Referat frå styremøte 24.01.2018, vedteke med dei endringane som kom fram i møtet. 
- Svar på spørsmål til N-Fron Sau og Geit frå førre styremøte: 

”Styret i Oppland Sau og Geit viser til e-post frå Nord-Fron Sau og Geit ved rovviltansvarleg 
Jonny Mathisen. I eposten vert det stilt spørsmål om styret støttar konkrete søknadar, 
prioriteringar og oppfatninga/meiningar i samband med uttak av jerv og gaupe i Midt-
Gudbrandsdalen. 

Styret i Oppland Sau og Geit er heilt einige med Nord-Fron Sau og Geit om at noko må 
gjerast for å få auka uttak av jerv. Slik det er i dag, vert dessverre ein alt for låg del av 
lisensfellingskvota fylt. Det er viktig å koma fram til tiltak og løysingar som betrar tilhøva for 
jegerane, og slik at ein kan gå meir bort frå resultatlause og kostbare skadefellingsaksjonar 
på barmark, til heller å kunne drive meir effektive uttak på sporsnø/i vintersesongen. 

Vidare er styret i OSG og einige i at kvotene på lisensfelling av både jerv og gaupe kunne 
vore auka. Det er likevel viktig å hugse å skilja mellom ordinære lisensfellingskvoter 
(enkeltdyr) og ekstraordinære uttak, slik som til dømes hiuttak og uttak av familiegrupper.  

Når det gjeld Rovviltnemnda si prioritering av ekstraordinære uttak på jerv, finn styret i OSG 
denne som naturleg utifrå den situasjonen som har vore dei siste åra.  

Styret i Oppland Sau og Geit har som hovudoppgåve å bidra til å styrke og betre tilhøva for 
småfenæringa i fylket. Utfordringane som er skisserte i eposten frå Nord-Fron Sau og Geit 
gjeld store delar av fylket. Styret i OSG kan ikkje gå tungt inn i enkeltsøknadar osv for 
avgrensa område, særleg ikkje i etterkant av eventuelle behandlingar. OSG hjelper gjerne 
lokallag undervegs i ulike saker, også rovviltsaker; men kan ikkje prioritere noko område 
framfor andre med tilsvarande utfordringar.” 

- Møte med Telespor, Gardermoen 31.01.2018, Pål deltok 
- Regionmøte med rovviltnemnda 08.02.2018, Arnfinn  deltok 



- Planlegging av årsmøtehelga 13.02.2018, Arnfinn deltok 
- Prosjekt dokumentasjon Fron Vestside m/møter 21.02  og 05.03 på Vinstra, Pål deltok 
- Årsmøte Biri Sau og Geit 27.02.2018, Arnfinn deltok 
- Beredskapsplanmøte Etnedal Sau og Geit 28.02.2018, Arnfinn deltok 
- Årsmøte og seminar 2.- 4.03.2018 
- Møte med OBS Lillehammer ang. jordbruksforhandlingane 20.02.2018, Pål deltok 
- Sonderingsmøte om NM i saueklipping 08.03.2018, Pål deltok 
- Framsyning av powerpoint i saka ”Ung i Valdres” m/38 deltakarar og 2 lærarar. 

Prosjektet er òg i gang med og har planlagt ymse kurs. 
- Møte Lillehammer med faglaga, felles rovvilt-strategi 12.03.2018, Arnfinn deltok 
- Møte i rovviltnemnda,12.03.2018 m/innlegg i ope post, Arnfinn deltok 
- Oppsett av grillaksjoner i Oppland 2018: 

Grillaksjonar 
Oppland 2018 Ansvarleg/e Medarrangører Dato Slakteri 
Fåvang Fåvang Sau og Geit   24.mar Furuseth  
Røn Slidre Sau og Geit   29.mar Nortura 
Segelstad Bru, 
Gausdal Gausdal Sau og Geit   02.jun Nortura 

Lillehammer Oppland Sau og Geit Fåberg Sau og Geit      
Øyer-Tretten Sau og Geit 02.jun Nortura 

Gjøvik Oppland Sau og Geit 
Vardal Sau og Geit  
Vestre Toten Sau og Geit 
Biri Sau og Geit 

02.jun Nortura 

Vinstra Nord-Fron Sau og Geit Sør-Fron Sau og Geit 02.jun Nortura 

Otta Oppland Sau og Geit Sel Sau og Geit 
Vågå Sau og Geit 02.jun Nortura 

Dokka Oppland Sau og Geit 
Nordre Land Sau og Geit 
Snertingdal Sau og Geit 
Søndre-Land Sau og Geit 

02.jun Nortura 

Gran Oppland Sau og Geit Hadeland Sau og Geit 02.jun Nortura 

Dombås Oppland Sau og Geit Lesja Sau og Geit       
Dovre Sau og Geit 02.jun Nortura 

Lom  Oppland Sau og Geit 
Lom Sau og Geit         
Skjåk Sau og Geit 02.jun Nortura 

Fåvang sentrum Fåvang Sau og Geit   16.jun Furuseth 
Beitostølen Slidre Sau og Geit   28.jul Nortura 

Kvam 

Nord-Fron Sau og Geit        
Sør-Fron Sau og Geit     
Ringebu Sau og Geit     
Fåvang Sau og Geit 

  07.okt Nortura/Furuseth 

     
Fagernes Slidre Sau og Geit   03. nov Nortura 

 



Oppsettet over grillaksjonar er laga med utgangspunkt ved spørsmål til lokallaga og føringar 
frå NSG. Oppsettet er sendt pr. mail til NSG og kopi til lokallaga i Oppland. 
 
Sak 14/2018: Evaluering årsmøte 2018 - Årsmøte 2019 
Årsmøtehelga gjekk etter planen. Fellesutgiftene vert i desse dagane samla inn, og dei skal 
delas som før etter medlemstal pr. 31/12 2017. Det vart òg i år mangel på tid til årsmøte i 
fylkeslaget m/generaldebatt. Neste år bør ein setja av det meste av laurdagen til dette. 
Generaldebatten bør da deles i ulike tema, og spørsmåla/utfordringane som kjem opp må 
noteras og helst svaras på i møte. Ein vil da foreslå at styret sit samla under debatten og kan 
svara på det meste, medan andre spørsmål og oppgåver som vert gjeve kan svaras på eller 
utføras seinare i arbeidsåret. Angåande buss vil ein spela inn at Hedmark Sau og Geit betalar 
kr. 3000,- for skyssen på seminaret søndag, og at passasjerar på bussen opp og ned frå 
arrangementet vert belasta med kr. 500,- pr. person. Dette dekkas ved å ta frå 
utsendingskompensasjon lokallaget får for årsmøteutsendingane frå fylkeslaget. 
Årsmøtet 2019: Arnfinn har orientert  Buskerud Sau og Geit om saka før og vil formelt sett 
invitera Buskerud til felles årsmøtehelg. Pål ringer Storefjell og avtalar helga.  
M.o.t. seminarprogram vil Gro ordna slik at rådgjevar frå Tine kjem under seminarhelga og 
tek for seg geitestoff. Dette vil òg gjera at fleire vel å koma til seminaret vårt. På same måte 
meiner styret at det nå er tid for eit avlstema for sau på dette seminaret. 
 
Sak 15/2018: Rovviltsaker 

- Oppnemning av utvalg, jmf. årsmøtesak 9 g. Etter innspel frå lokallaga vart desse 
valgt: Erik Bakken, Lesja – Jonny Mathisen, Nord-Fron – Marte Lang-Ree, 
Øyer/Tretten – Wenche Rustad Wangen, Toten III og Oddgeir Hilmen-Fodnes, Nord-
Aurdal. Mail til dei valde sendes med kopi til alle lokallaga i Oppland. Etter at mailen 
vart sendt viser det seg at rep. frå Valdres vart skifta slik at dette er Geir Harald 
Fodnes. 

- Framtidig strategi om samarbeid i rovviltsaker m/faglaga i Oppland. Det har vore 
nokre gnissingar og ulike hendingar mellom organisasjonane rundt rovviltrelaterte 
spørsmål og saker. På møtet med faglaga og OSG vart det vedteke at alle 3 skulle 
forankre ein strategi og kjøreregler rundt dette temaet. I tunge saker framover meiner 
styret i OSG at faglaga og OSG må ha eit fysisk drøftingsmøte i forkant for å finna 
fram til løysningar alle kan stå for samla.  

- Samordningsprosjektet for jerv om den sør-norske jervestamma. Her skal det samlas 
inn kva politikarane i rovviltnemnda meiner og eller står for i denne saka, og på 
bakgrunn av det skal det lagast eit felles innspel om temaet frå OB, OBS og OSG. 

- FMOP hevder at ”Hadelandsprosjektet” i prinsippet skal vera eit eingongstilfelle. 
Styret i OSG diskuterte dette, og lurte eigentleg på kva dette betydde? Relaterte saker i 
framtida må naturlegvis òg få erstatningar, og vi veit at nye nasjonale satsar for ulike 
beiterestriksjonar i forhold til utmarksbeite vert bestemt snart. Ein kan kanskje håpa at 
styresmaktene i framtida skal leggja seg ekstra i selen for å ta ut slike skadevoldarar 
tidleg. I ”Hadelandssaka” er det 8 beitebrukarar som har klaga på erstatninga, desse vil 
få svar på klaga innan påske. 

- Norges Bondelag har etterlyst beitebruk-kandidat(er) som kan visa god 
dokumentasjon av rovdyrskader og tap til freda rovdyr i 2017 i forhold til for lite 
utbetalt rovdyrerstatning. Styret diskuterte om vi hadde nokon og kom med forslag på 
Hans Erling Ringvold og Anne og Olav Røssum. 
 



 
Sak 16/2018: Geitesaker 
Pål Eiesar fekk premie for beste bukk i Oppland under årsmøte i NSG. 
Det har i seinare tid vorte innført nytt system for å tella bakteriar i geitemjølka. Dette er det 
same som kumjølk har hatt ei stund, men for geitemjølk-produsentar har dette kome litt fort 
og brutalt inn. Dei saknar ei organisatorisk høyring på dette, og vil foreslå at NSG tek opp 
dette med Tine. I utgangspunktet har geitemjølka utvikla seg svært positivt, men med denne 
prøvetakinga og justeringa av rutinene rund dette vil ei lita tabbe med ei geit sørga for at heile 
leveransa av ein heil tank får svært dårleg klasse, noko som er uheldig.  
 
Sak 17/2018: Saker frå Ring 41/avlsutvalget 
Anne Kari og Pål orienterte om den nye utbetalingsmodellen for tilskottet til avdelingane. Det 
var ei viss redsle for at dette kunne medføra at avdelingar vart nedlagte og at felleskapstanken 
i OSG vart stilt på prøve. 
Til info har Ring 41 v/Hans Petter Vaberg fått inn eit varsel om mogleg reklamasjonssak på 
ein vær, som i følge kjøper kan vera lite fruktbar.  
 
Sak 18/2018: Gjetarhundsaker 
Orientering om saker frå OGL som har gått til NSG.  

1. Sak om beskjed til NSG angåande ei gjetarhundprøve som skulle meldas inn, som det 
ikkje er gjeve hjelp til. OGL v/Endre Amundgård måtte sjølv gjera arbeidet. 

2. Sak om ei prøve som det ikkje er registert rett poengsum på i ei prøve. 
 
Sak 19/2018: NM i saueklipping og ullhåndtering 2018 
De 4 lokallaga i Midt-Gudbrandsdalen tek antageleg på seg eit nytt arrangement med hallen i 
Kvam som base m/tilknyting til Vertshuset Sinclair og Kirketeigen. Møte om dette lokalt 
torsdag 22/3. Spørsmål til OSG frå lokallaga: Vil OSG vera arrangør eller vil OSG berre gje 
støtte? Forslag til vedtak: OSG støtter arrangementet med kr. 25.000,- og lokallaga bruker 
som før eigen konto i OSG-systemet utan konsekvensar for OSG utover støttebeløpet. Dette 
vart vedteke av styret i OSG. 
 
Sak 20/2018: Oppland Radiobjøllelag 
Det er sendt søknad både om tilskot til FKT-tiltak og til tilskot til tiltak i beiteområder. Det er 
2 prosjekter som vil gå i 2018, eit i Sør-Aurdal som i fjor og eit i Nord-Fron. 
I følge møte i rovviltnemnda og framlagt budsjett støttes ORL med kr. 500.000,- frå FKT-
potten. 
 
Sak 21/2018: Eventuelt 

a) Møtekalender 2018, tillitsvalde på fylkesplan melder frå til Pål om møter dei har vore 
på/skal på slik at dette vert lagt inn i kalenderen på nettsida. Neste styremøte vert 
22/05 i Gudbrandsdalen. 

b) Vi har vedteke å kjøpe nye rollups, og treng bileter. Styret vedtok at det skulle utlysas 
ei fotokonkurranse og at foto som vert vald ut honoreras med kr. 1000,- pr. bilete. 
Tema på rollups: Radiobjøllelaget, Ring 41, Geit, Oppland Gjeterhundlag, Oppland 
Sau og Geit – organisasjon, Klipping/ull, Mat – mattradisjon. I tillegg vart det vedteke 
at eventuelle personar på bilete skulle vera unge brukarar. 

c) Styret i OSG snakka og informerte om valsaka som skjedde på årsmøtet i NSG der 
Terje Benjaminsen kom inn som styremedlem og Hilmar Kleppe ikkje vart attvald. 



Det har i ettertid kome opp heftige diskusjonar om organisasjonskultur, kva som 
eigentleg skjedde og at det har ført til at tillitsvalde har trekt seg frå verva sine. 

d) Innspel til Regionalt bygdeutviklingsprogram i Hedmark og Oppland for 2019-2022. 
Enkelte prinsipp vart diskutert, og dette innspelet vart sendt inn i etterkant av møtet: 

 
Innspel til regionalt bygdeutviklingsprogram for Hedmark og Oppland 2019-2022 

 
Oppland Sau og Geit er ein interesseorganisasjon for småfehaldet i Oppland med eit stabilt 
medlemstal på 1250 medlemmar. Organisasjonen vår representerer den største organiserte 
utmarksnæringa blant alle fylker i Norge med 75 beitelag med til saman 92.179 sau, 160.383 
lam og 1.929 geit på utmarksbeite i 2017.  
 
Vi driv den einaste husdyr-produksjonen som baserer seg på å utnytta ein vesentleg del av 
fornybare beiteressursar i utmark som fôrgrunnlag. Beiteressursane vert hausta medan 
produksjonen vår er på det største – medan lamma veks og geita mjølker. Småfehaldet er 
samstundes ein svært avgjerande faktor for å oppretthalda mykje av kulturlandskapet vårt 
spesielt i fjell- og dalbygder.  
 
Dei fleste gardar med husdyrproduksjon i Norge har frå 2013 hatt småfe, pr. 2016 var 
andelen 54%. Dette viser at småfe er viktig for: 

- busetting og sysselsetting i distrikta  
- matvareproduksjonen og matvaretradisjon i Norge 
- klimarekneskapet ved beiting i områder man ikkje kan hausta 
- reiselivet m.o.t. landskapspleie og matkultur 
- biologisk mangfald - ei rekke planter er avhengige av beiting 

 
Oppland Sau og Geit vil difor at ordningar som støtter beitebruk på innmark og utmark skal 
prioriteras og nemner desse områda som viktige: 

- organisert beitebruk, drift av beitelag og tilskot til gjerdehald 
- beiting av innmarksbeiter heime og i seterområder 
- slått av seterkveer og rydding og synleggjering av kulturminner 
- slått og beite i bratt lende 

 
Investeringsmidlar for produsentar med småfehald: 

- støtta vedlikehald av eksisterande driftsbygningar i drift 
- støtta nybygg av driftsbygningar til eksisterande produksjon 

 
Gjøvik, 20. mars 2018.           
Pål Kjorstad, sekretær 
 
 


